
Nd. 556. Frumvarp til laga [158. mál]
um breyting á lögum nr. 11 23. apríl 1928, um varnir gegn því, að gin- og klaufa-
veiki og aðrir alidýrasjúkdómar berist til landsins.

Frá landbúnaðarnefnd.

1. gr.
2. mgr. 6. gr. laganna orðist svo:
Brot gegn öðrum ákvæðum laganna svo og reglugerðum og öðrum ákvæðum,

sem sett verða samkvæmt þeim, varða 500-50000 kr. sektum, nema þyngri refsing
liggi við eftir öðrum lögum. Sá, sem brotlegur verður, skal auk þess bæta allt það
tjón, er hljótast kann af óhlýðni hans.

2. gr.
Aftan við 7. gr. laganna komi ný málsgrein, svo hljóðandi:
Í reglugerð getur ráðherra sett fyrirmæli um niðurskurð gripa og um einangrun

heimila og héraða, þar sem gin- og klaufaveiki eða annars hættulegs alidýrasjúk-
dóms hefur orðið vart eða grunur leikur á að slíkur sjúkdómur hafi komið upp.
Enn fremur ákvæði um bætur úr ríkissjóði fyrir gripi, sem slátrað verður, afurða-
tjónsbætur, greiðslu sótthreinsunarkostnaðar, svo og önnur þau atriði, er þurfa
þykir. Í reglugerð má ákveða, að bætur fyrir slátrun gripa og afurð at jón skuli
ákveðnar af þremur mönnum tilnefndum af hæstarétti og verði mati þeirra ekki
skotið til yfirmats.

3. gr.
Lög þessi öðlast þegar gildi.

Greinargerð.
Frumvarp þetta er flutt að beiðni landbúnaðarráðherra, og fylgdi þvi svo hljóð-

andi greinargerð:
,,1 lögum nr. 11 23. apríl 1928, um varnir gegn þvi, að gin- og klaufaveiki og

aðrir alidýrasjúkdómar berist til landsins. eru ekki bein ákvæði, er heimili ráð-
herra að setja reglugerð um niðurskurð sýktra gripa eða einangrun heimila eða
héraða, ef gin- og klaufaveiki eða aðrir næmir alidýrasjúkdómar kæmu upp, svo
og um bætur fyrir slíkar aðgerðir.

Vegna þeirrar hættu, sem nú er talin á því, að gin- og klaufaveiki kunni að
berast til landsins vegna breyttra samgangna, þykir rétt að setja reglugerð um þau
atriði, er hér hafa verið nefnd, og annað til varnar gegn veikinni. Hefur slík reglu-
gerð þegar verið samin og mun verða gefin út strax og þessi breyting hefur verið
gerð á lögunum. Yrði það einn liður í þeim ráðstöfunum, sem nú eru gerðar til
varnar gegn veikinni.

Auk þeirra ráðstafana, sem heimilaðar verða í reglugerðinni, hefur ráðuneytinu
tekizt að útvega bóluefni gegn veikinni frá Hollandi, og yrði að sjálfsögðu reynt að
hefta útbreiðslu hennar með bólusetningu, ef svo illa tækist til, að veikin kæmi
upp hér."


